Nafarroako Parlamentuko Mahaiak, 2003ko irailaren 8an egindako bilkuran, foru parlamentari Félix Taberna Monzón jaunak Orkoiengo udalerriaren izen ofizialaren aldaketa dela-eta Nafarroako Auzitegi Nagusiak emaniko epaiari buruz egindako galdera tramitera onartzea erabaki zuen. Galdegileak idatzizko erantzuna eskatu du.

Erabaki hori betetzeko, Nafarroako Parlamentuko Aldizkari Ofizialean argitara dadin agintzen da.

Iruñean, 2003ko irailaren 8an

Lehendakaria: Rafael Gurrea Induráin

GALDERAREN TESTUA

Izquierda Unida de Navarra-Nafarroako Ezker Batua parlamentu-taldeko  foru parlamentari Félix Taberna jaunak, Biltzarreko Erregelamenduan ezarritakoaren babesean, honako galdera hau egin du, idatziz erantzuteko.

Berriki, Nafarroako Auzitegi Nagusiko Administrazioarekiko Auzien Salak baietsi egin du Orkoiengo Udalak aurkeztutako errekurtso bat, Nafarroako Gobernuak udalerri horren izen ofiziala aldatzeari –Orcoyen ordez Orkoien izan zedin– ezetza emateko hartu zuen erabakiaren kontrakoa. Gobernuak bere garaian, euskararen kontra daraman oldar temosoaren ondorioz, udalerri horren izena ez baimentzeko erabakia hartu zuen, gobernuko zerbitzu teknikoen irizpideei  kasurik bat ere egin gabe.

Gaia Nafarroako Parlamentura iritsi zenean Gobernuak esan zuen bere defentsan euskararen legea zaintzen zuela.  Baina epai horrekin, Nafarroako Gobernuak epaitegien beste zaplazteko bat hartu du, euskararen inguruko jarduketak direla-eta. Lehenago ere esana dugu gobernua bera dela euskararen legeari intsumisioa egiten dion aurrena.  

Horrenbestez, hauxe jakin nahi dugu:

– Zein da Foru Gobernuaren balorazio politikoa epai horren inguruan?

– Gobernuaren ustez epai horrek zalantzan jarri ditu arlo horretan bete dituen jarduketak?

– Gobernuak jarrera politikoa aldatu, euskararen legea bete eta beste udalerri batzuetan, Iruña kasu, betearazteko asmoa du?

